
ítróttur

AB fær og missir
AB fær úr at gera seinastu 
dystirnar fyri at vinna 
tey fimm stigini inn á FC 
Suðuroy, sum skal tryggja 
teimum yvirliving í Effo­
deildini. Nevndin hevur í 
summarsteðginum gjørt 
sítt til, at hópurin er vorðin 
betur brynjaður til hesa upp­
gávuna.

Herfyri boðaði AB frá, at 
Tróndur Jensen var komin til 

felagið, og nú legst afturat, at 
Dion Splidt er komin heim­
aftur at spæla við AB. Eisini 
Sorin Anghel fer at spæla við 
aftur. Hinvegin fer Andras B. 
Vágsheyg av landinum, eins 
og Beinir Ellefsen og Hørður 
Mohr fara tað seinni í ár.

– Við hesum hópinum eru 
vit vísir í, at vit eru klárir 
at røkka málinum um yvir­
living, sigur Thomas Juul S. 
Thomsen, næstformaður í 
FC Argir.

EB/S missir
Aftasta liðið í Effodeildini, 
EB/Streymur, hevur ikki 
fingið nógv frá hondini í 
flytingarglugganum, men 

sambært Eliesari Joensen, 
venjara, so er tað tilætlað 
at dúvað verður á egnu leik­
ararnar. Nakrir leikarar eru 
farnir úr felagnum. Jákup 
Højgaard, málverji, er farin 
til Skála. Søgur hava verið 
um, at René Tórgarð skuldi 
taka málmanshandskarnar 
upp á aftur, men hesi tíðindi 
avsannar EB/Streymur.

Rasmus Dan Sørensen 
er farin aftur til B36 eftir at 
leiguavtalan er liðug, með­
an Jens Michael Jensen er 
farin av landinum í lestrarør­
indum.

Tískil er hópurin hjá EB/
Streymi vorðin nakað væl 
smælri, og uppgávan um 
yvirliving tykist at vera tor­
før at loysa. 

albinus@sosialurin.fo

fótbóltur

Fleiri flytingar   í evstu løtu
B36
Tilgongd: Philip Lund,
Rasmus Dan Sørensen
Frágongd: Ibrahima Camara

NSÍ
Tilgongd: Christian 
Høgni Jacobsen
Frágongd: Jákup 
Andrias Gaardbo

Víkingur
Tilgongd: Páll Mohr Joensen
Frágongd: Eingin

HB
Tilgongd:
Heini Vatnsdal,
Rókur av Fløtum 
Jespersen
Frágongd: Páll 
Mohr Joensen,
Símun Samuelsen

KÍ
Tilgongd: Sani Tahir
Frágongd: Evrard Blé

ÍF
Tilgongd: Bogi R. Petersen
Frágongd: Eingin

TB
Tilgongd: Kofi Appiah,
Jonas G. Hansen, Hanus Mortensen
Frágongd: Franck Odje Able

FC Suðuroy
Tilgongd: 
Símun Samuelsen,
Teitur Tausen, 
Reidar Dahl Joensen, 
Ingi Poulsen
Frágongd: Eingin

AB
Tilgongd: Sorin Anghel, Bárður Olsen, 
Dion Splidt, Tróndur Jensen
Frágongd: Andras B. Vágsheyg

EB/Streymur
Tilgongd: Eingin
Frágongd: Rasmus Dan Sørensen, 
Jákup Højgaard, Jens Michael Jensen

B36 tryggjaði sær nýggjan 
áleypara í dananum 

Philip Lund (til vinstru), 
sum m.a. hevur roynt 
seg í ML Soccer í USA


